
sa Espasyong Pang-edukasyon
A Preliminary Study on the Linguistic Landscape and Its Implication on 
the Status of the Filipino Language in the Educational Space

Kabilang sa mga tanawing pangwika o linguistic landscape, ang mga wikang 
matutunghayan sa mga karatula, paskil (poster), at mga pabatid/abiso, o babala 
na nakasulat sa pader. Karaniwang naghahatid ang mga ito ng mahahalagang 
impormasyon at may simbolikong tungkulin bilang palatandaan ng relatibong 
kakayahan at kalagayan ng linggwistikong komunidad na nananahan sa isang 
partikular na lugar o espasyo Ang pag-aaral na ito ay nagsisikap na punan ang 
puwang sa populasyon kung saan mas malalim na pagtalakay at paglalahad ng 
ebidensya ang isinagawa  sa mga nakaraan o naunang pag-aaral.

Ang binanggit na bahagi ng suliraning ito sa konteksto ng edukasyon sa mataas 
na antas ay ang pagpapatupad ng mga patakarang pangwika na nais pairalin sa 
buong bansa. Mapapansing binabago at higit na inilalapit ang mga mag-aaral 
tungo sa kahingian na Ingles ang maging pangunahing wika sa paaralan. Ito ang 
pagtutuunan ng pansin at sisipatin sa pananaliksik na ito—kung gaano kalala ang 
epekto ng suliraning pangwika sa loob ng espasyong pang-edukasyon. Gagamitin 
ang lente ng tanawing pangwika upang matukoy kung may suliraning pangwikang 
kinakaharap ang unibersidad. Ginamit ang pamamaraang Grounded Theory ni 
Schaffar (2020) sa pag-aaral na ito na may kwalitatibong dulog. Sinuri ang mga 
tala sa field notes hinggil sa mga tanawing pangwikang naroroon sa espasyong 
pang-edukasyon at ang mga tugon ng mga kalahok sa panayam gamit ang tatlong 
pamamaraan ng pag-code. Natuklasan na ang gampanin ng tanawing pangwika 
sa loob ng espasyong pang-edukasyon ay ang paggamit ng Ingles sa paghahatid 

ng mahahalagang impormasyon. Kaugnay nito ay sinilip din ang pangingibabaw o 
dominance ng wikang Ingles sa mga tanawing pangwika. Mabuway ang kalagayan 
ng wikang Filipino. Mababanaagan ang malakas na pagkiling ng espasyong pang-
edukasyon sa wikang Ingles kumpara sa mababang kasiglahan sa paggamit ng 
wikang Filipino.  Ang kalagayang ito ay bunga ng neoliberal na kaisipang nagsasabing 
ang pagsandig sa wikang Ingles ay makapagpapaunlad sa pamantasan at sa 
karunungan ng mga nasasakupan nito.

Isa sa mga pangunahing tema na lumitaw sa isinagawang pakikipagpanayam ay mga 
mungkahing hakbanging sa pagpapatibay ng wikang Filipino sa espasyong pang-
edukasyon. Isang inisyatibong maaaring makapagsalba sa tuluyang pagkatulak sa 
wikang Filipino sa laylayan ng mga espasyong pang-edukasyon na siya sanang 
inaasahang mangunguna sa pagpapaunlad sa wikang pambansa.

Mga Susing Salita: tanawing pangwika, wikang Filipino, edukasyonal na espasyo

The linguistic landscape  includes languages used on signs, posters,    
announcements/notices, or warnings posted or written on walls. They usually 
convey essential information and serve as symbolic indicators of the relative skill 
and status of the linguistic community occupying the specific place. This study 
seeks to fill a gap in earlier studies by providing a more in-depth discussion and 
evidence.  

The problem mentioned earlier, in the context of higher education, relates to the 
development of language policies and their implementation in the country. It can 
be noted that these policies have been amended, and students are being drawn 
closer to the requirement that English be the primary language in schools. The 
extent to which language problems negatively impact the school environment is at 
the core of this study. The linguistic landscape lens will be used to assess whether 
the university is experiencing a language problem. The qualitative approach was 
employed through the application of Schaffer’s Grounded Theory (2020). Three 
coding techniques were used to examine the field notes on the linguistic landscapes 
existing in the educational space, as well as the interviewees’ responses. It was 
found that the linguistic landscape in the educational space studied transmits 
crucial information to its constituents in English.   Related to this, the dominance 
of the English language in the linguistic landscape was also examined. The state 
of the Filipino language is seen as weak and unstable.  The strong bias in the 
educational space toward English is evident, as with the lack of enthusiasm for 
using the Filipino language.  This situation is a result of the neoliberal mindset 
that claims that patronizing the English language will develop the university and 
enhance the knowledge of its constituents.  One of the significant themes that 
emerged from the interviews conducted was the suggested measure to strengthen 
the Filipino language in the educational space: an initiative that can prevent the 
eventual marginalization of the Filipino language in the educational space, which is 
expected to be responsible for leading the development of the national language.


